
GOUVÈNÈ CUOMO ANONSE LABORATWA METWOLOJI AK SEKIRITE MANJE ETA NEW YORK GEN 

“PRIM LABORATWA KI PI SANITÈ NAN PEYI A” 

 

Prim ki soti nan Asosyasyon Laboratwa Sante Piblik selebre ekselans nan jerans anviwonman ak 

pwomosyon sante pami laboratwa yo nan tout peyi a 

 

Gouvènè Andrew M. Cuomo jodia te anonse ke Laboratwa Metroloji ak Sekirite Manje Eta New York, sa 

ki pwoteje Nouyòkè yo kont ajan patojèn ak maladi orijin alimantè te atribye prim “Laboratwa ki pi 

sanitè nan Peyi a” pa Asosyasyon Laboratwa Sante Piblik yo. Prim lan selebre ekselans nan jerans 

anviwonman ak pwomosyon sante nan alafwa pratik ak règleman, epi rekonèt laboratwa ki demontre 

efò eksepsyonèl pou redwi enpak anviwonmantal kolektif ak asire yon plas travay ki ansante. 

 

“Laboratwa Metroloji ak Sekirite Manje Eta New York se youn nan laboratwa piblik ki pi rafine nan kalite 

sa nan peyi a, e nou kontan paske yo rekonèt li pou angajman l nan pwomote jerans anviwonman ak yon 

plas travay ki ansante,” te deklare Gouvènè Cuomo. “Laboratwa modèn sa pèfòme yon sèvis piblik 

enpòtan nan ede asire yon apwovizyonman manje ki ansekirite pou tout Nouyòkè yo, epi resevwa prim 

sa se yon gwo siksè pou ekip la nan etablisman sa a.” 

 

Prim lan te prezante baze sou lis verifikasyon oto-evalyasyon, sa ki te devlope kòm yon zouti evalyayson 

pou idantifye responsabilite anviwonmantal ak pratik plas travay ansante pami manm laboratwa yo. 

Domèn oto-evalyasyon an enkli twa zòn prensipal konsantrasyon nan kad laboratwa a: pwomosyon 

sante, anviwonamn dirab ak enplemantasyon règleman. Komite prim lan nan Asosyasyon Laboratwa 

Sante Piblik yo te revize sondaj yo ak detèmine ke Laboratwa Metroloji Sekirite Manje Eta New York te 

gayan ane sa a baze sou nòt yo ki te konpile nan lis verifikasyon li. Pifò nan pwen yo te gen rapò a 

anviwonman dirab. 

 

Objektif inisyativ laboratwa sanitè a se pou favorize chwa pèsonèl ki ansante pou anplwaye yo, manm ak 

envite; anviwonman dirab; inisyativ ki gen rapò a pwomote yon prevansyon ki santre sou pèspektiv nan 

sante; ak yon wòl nan angaje kominote laboratwa ki pi laj.  

 

 



Haitian Creole 

Laboratwa modèn sa a, ki lokalize nan Albany epi jere pa Depatman Agrikilti ak Mache, pwteje Nouyòkè 

yo kont ajan patojèn ki nan manje ak maladi nan analize plis pase 20,000 echantiyon manje ak bwason 

pa ane pou risk biyolojik ak chimik, standa idantite, ak konfòmite avèk eta ak règleman federal yo. 

Etablisman an egalman ansekirite stoke ak kenbe estanda prensipal eta nan mass, longè, tanperati ak 

volim, sa ki anretou itilize pou teste pwa ak mezi aparèy komèsyal yo tankou echèl nan episri, ponp nan 

estasyon gaz yo, kontè sou gaz oswa machin livrezon pwopane, ak kontè nan taxi yo. 

 

Komisyonè Agrikilti Eta Richard A. Bell te deklare, “Sa a se preyme laboratwa klasman ki pral sèvi 

Nouyòkè yo pou anpil jenerasyon. Anplwaye nou yo nan laboratwa metroloji ak manje pat kapab pi fyè 

dèske yo te travay nan yon laboratwa premye klas konsa e li rekonèt kounye a tankou youn nan kalite ki 

pi rafine nan peyi a. Sa se yon efò fòmidab pou nou dèske yo rekonèt nou sou yon echèl nasyonal.” 

 

Depatman Agrikilti ak Mache ak Sèvis Jeneral Biwo Eta (OGS) te kolabore depi nan kòmansman sou yon 

plan jeni inove pandan konstriksyon laboratwa a.  

 

Komisyonè OGS RoAnn Destito te deklare, “Batiman sa a anbrase angajman Gouvènè Cuomo a dirabilite 

enpòtan ak enèji efikas e mwen kontan anpil avèk travay ke ekip nan OGS la te fè an kolaborasyon avèk 

Depatman Agrikilti ak Mache pou pote pwojè sa nan reyalite. Etablisman modèn lan pral redwi pri enèji 

pa 23 pousan, ekoulman dlo lapli pa 51 pousan ak dlo potab pa 23 pousan. Anplis, 75 pousan nan fatra 

konstriksyon sou pwojè ki te detounen nan dechaj ak 29 pousan materyèl nan bilding lan enkòpore 

materyèl resikle yo.” 

 

Laboratwa Sekirite Mnaje teste manje, pwodui letye ak bwason yo pou risk sante spesifik, klète ak etikèt 

presiz. Laboratwa a egalman pèfòme tès sou manje bèt, manje bèt domestik, ak echantiyon lacho. Li 

sipòte pwogram regilasyon nan Divizyon sou sekirite Manje ak Enspeksyon, Kontwòl Lèt ak sèvis letye ak 

endistri plant nan teste echantiyon yo ki te kolekte kòm pati nan pwogram siveyans regilasyon yo. 

Laboratwa travay egalman avèk patnè yo nan nivo eta ak federal pou envestigasyon sou epidemi maladi, 

plent konsomatè ak yon varyete lòt manje ki gen rapò a envestigasyon yo.  

 

Pwogram sekirite manje New York inisye plis pase 300 rapèl manje chak ane, anpil ladan yo se rapèl 

federal avèk enpak nasyonal. Tès la konsantre sou ajan patojèn nan manje ki pi komen, alèjèn ak 

kontaminan chimik enkli rès antibiyotik, pestisid ak manje koloran ilegal yo. 

 

Laboratwa metroloji Pwa ak Mezi, egalamn lokalize nan etablisman an, itilize kontwòl anviwonman 

presiz pou tanperati ak imidite pou redwi ensètitid anjeneral pou mezi. Li gen ladan tablo ki spesyalman 

deziyen pou redwi efè vibrasyon sou mezi yo, sa ki souvan presiz a fraksyon de yon miligram. Li egalman 

enkli: yon sistèm separatè dlo ki spesyalman deziyen kidonk yo kapab jete rès pwodui petwòl yo san 

danje apre tès la: gwo bè garaj avèk yon tanperati ki kontwole avèk yon pon woulan pou teste gwo 

volim mezi, jeneralman ki itilize pou teste sistèm mezi a wo debi ak tèminal petwolye; ak gwo mass 

konparatè ki te itilize pou teste balans a gwo kapasite nan etablisman yo tankou pak a feray, izin asfalt, 

izin angrè ak izin transfòmasyon pwodui letye. Laboratwa a te egalman pèfòme kalibrasyon pou endistri 

yo tankou famasetik, elektwonik, ak rechèch devlopman. 



Haitian Creole 

Ou kapab jwenn enfòmasyon adisyonèl sou Divizyon Laboratwa Manje la.  

 

Ou kapab jwenn enfòmasyon sou Biwo Pwa ak Mezi la.  

